
E drejta e autorit © 2023. Kosova Democratic Institute (KDI).  

 

Instituti Demokratik i Kosovës i ka të gjitha të drejtat të rezervuara dhe asnjë pjesë e këtij botimi 

nuk lejohet të riprodhohet ose të transmetohen në çfarëdo forme, mekanike apo elektronike,  

përfshirë fotokopjimin ose çdo sistem tjetër të ruajtjes dhe nxjerrjes së materialeve, pa lejen me 

shkrim të botuesit. Publikimi mund të riprodhohet ose të transmetohet vetëm nëse përdoret për 

qëllime jo komerciale. Kurdo dhe kushdo që përdor citate a materiale të ndryshme të këtij botimi 

është i obliguar ta bëjë të qartë burimin nga do t’i ketë marrë ato citate ose materialeve që 

përdoren.  

Për çdo vlerësim, vërejtje, kritikë apo sugjerim, luteni të na kontaktoni përmes mundësive të 

ofruara më poshtë:  

 

Adresa:  Rr. Bajram Kelmendi, Nr. 239 

              10 000, Prishtinë, Kosovë.  

Tel:   +383 (0) 38 248 038  

E-mail:  info@kdi-kosova.org  

Ueb:   www.kdi-kosova.org  

 

 

Ky hulumtim është realizuar në kuadër të projektit “Zgjerimi i hapësirës qytetare për reformat e 

ardhshme në drejtësi”, i përkrahur nga Ambasada Holandeze në Kosovë.  

  

Përmbajtja e këtij hulumtimi është përgjegjësi vetëm e Institutit Demokratik të Kosovës (KDI), 

dhe në asnjë rrethanë nuk do të konsiderohet që reflekton qëndrimet e Ambasadës Holandeze në 

Kosovë.  

Metodologjia  

Ky hulumtim i opinionit publik është realizuar me metodën e Omnibusit, në të cilin kanë marrë 

pjesë 1065 respodentë të moshës mbi 18 vjeç. Periudha e anketimit përfshin datën nga 4 deri me 

13 shtator të këtij viti.  

Omnibusi është zhvilluar në 38 komuna të Kosovës duke përdorur metodën e hulumtimit sasior. 

Teknika e zgjedhjes së mostrave në këtë studim përdor teknikën e "zgjedhjes së rastësishme me 

strukturë", në të cilën popullsia e përgjithshme ndahet në grupe më të vogla të quajtura strata - 

bazuar në karakteristikat e përbashkëta të anëtarëve të këtyre stratave. 

Stratifikimi i parë: bëhet bazuar në etnicitet, ku krijohen tre nën-grupe të ndryshme. 

Stratifikimi i dytë: bëhet bazuar në vendbanime. Për secilën komunë, mostra ndahet në pjesën 

urbane dhe rurale, sipas statistikave zyrtare të ASK-së. 

Stratifikimi i tretë: bëhet bazuar në numrin e hulumtimit të kryer në çdo vendbanim (pikënisja). 

Pikënisjet në këtë hulumtim janë përcaktuar me metodën e rastësishme. Ky hulumtim ka një 

nivel besimi prej 95% me një gabim prej +-3 pika për qind. 

Në këtë këndvështrim, janë hulumtuar 1065 qytetarë të Kosovës mbi moshën e 18 vjeç: shqiptarë 

(815), serbë (150) dhe anëtarë të komuniteteve të tjera (100). Pas kësaj, mostra është peshuar për 

të pasqyruar strukturën etnike në Kosovë. Zgjedhja e respodentëve bëhet nëpërmjet këtyre tre 

fazave: 

Faza e parë: Zgjedhja e shtëpisë përmes teknikës së zgjedhjes së rastësishme sistematike në 

lëvizje. Në këtë fazë, duke nisur nga pikënisja, intervistuesi zgjedh çdo të tretën shtëpi në anën e 

majtë të rrugës. Në rastet kur shtëpia është e zbrazët ose kur intervistuesi refuzohet, anketimi 

vazhdon me metoda sistematike. 

Faza e dytë: Pyetje për përjashtim - Identifikimi i një kandidati të përshtatshëm për intervistën. 

Në këtë fazë, synimi është identifikimi dhe kontaktimi i kandidatit të përshtatshëm për 

intervistën. Për këtë fazë, zgjidhet personi që ka më shumë se 18 vjeç dhe që ka datën e lindjes 

më të afërt. 

Faza e tretë: Zhvillimi i intervistave të drejtpërdrejta me fytyrë me fytyrë. Gjatë përgatitjeve për 

intervistën, intervistuesi shpjegoi rëndësinë e përgjigjeve të intervistuarit bazuar në bindjet e tyre 

personale, ku preferohet zhvillimi i intervistës pa praninë e anëtarëve të tjerë të familjes. 

Kontrolli i cilësisë së sondazhit u bë pas përfundimit të punës në terren, përmes verifikimit 

(thirrjeve telefonike dhe vizitave) të 30% të sondazheve të kryera. Sondazhi u zhvillua duke 

përdorur teknikën CAPI (Intervistimi me ndihmën e kompjuterit në mënyrë personale). 

Pyetjet dhe Përgjigjet e hulumtimit të Opinionit Publik  

 

1. A mendoni se gjatë këtij viti ka pasur përmirësime në punën e sektorit të 

drejtësisë, konkretisht në punën e prokurorive dhe gjykatave? 

2. Kur prisni që të ketë përmirësime në punën e sektorit të drejtësisë, 

konkretisht në punën e prokurorive dhe gjykatave? 

3. Kush mendoni se e ka përgjegjësinë kryesore për të reformuar/përmirësuar 

sektorin e  drejtësisë (prokuroritë dhe gjykatat)? 

4. A jeni të informuar për mundësitë e juaja si qytetarë për të marr pjesë në 

diskutime gjatë hartimit/shqyrtimit të projektligjeve për reformimin e sektorit të 

drejtësisë? 

5. A preferoni që të përfshiheni në procesin e shqyrtimit të projektligjeve të 

reformës në drejtësi dhe nëse po si? 
 

 

 


